Последование молебнаго пения,
егда приносит христианин обет трезвости

Иерeй начинaет: Благословeн Бог нaш:

Чтeц: Царю Небесный: Трисвятое. По Отче наш: Господи, помилуй, 12 раз. Слава, и ныне: Приидите, поклонимся:

Псалом  114:
Возлюбих, яко услышит Господь глaс моления моего, яко приклони ухо Свое мне; и во дни моя призову. Объяша мя болезни смертныя, беды адовы обретоша мя; скорбь и болезнь обретох и имя Господне призвaх: О, Господи, избaви дyшу мою; милостив  Господь и праведен, и Бог нaш милует. Храняй младенцы Господь; смирихся, и спасе мя. Обратися, душе моя, в  покой твой, яко Господь благодействова тя: яко изъят дyшу мою от смерти, очи мои от слез и нозе мои от поползновения. Благоугожду пред Господем во стране живых.
Слaва, и ныне: Аллилyиа, трижды.
Тaже ектения:

Миром Господу помолимся.

Лик: Господи, помилуй.

О свышнем мире:

Лик: Господи, помилуй.

О мире всего мира: И прочее до О плавающих: Таже:
О еже простити всякое прегрешение вольное и невольное рабом Божиим, (имярек) и помиловати их, Господу помолимся.

О еже не помянyти грехи, от юности и неведения ими содеянныя, но покаяние слезное, воздержание же и трезвение им даровати, Господу помолимся. 
О еже посетити их благодатию Святаго Духа и исцелити всяк недyг и всяку страсть, в них гнездящуюся, Господу помолимся.
О еже благословити доброе намерение рабов Твоих, (имярек), обет трезвости ныне приносящих, и содействием Святаго Духа без всякаго препятия его соблюсти, Господу помолимся.
О еже избавити от уныния приносящих обет сей и даровати им познание сладости воздержания и радости о Духе Святе, Господу помолимся. 
О еже оградити их силою Креста Христова и ополчением святых ангел защитити от всех козней вражиих, и греховныя обычаи искоренити, Господу помолимся. 
О еже даровати нам теплую любовь к Богу и страждущим ближним, да причастники жизни вечныя будем, Господу помолимся.

О еже избавитися имже и нам от всякия скорби, гнева и нyжды, Господу помолимся. 
Заступи, спаси, помилуй:

Пресвятyю, Пречистую, Преблагословенную: 

Возглас: Яко подобaет Тебе всякая слава, честь и поклонение Отцу и Сыну и Святому Духу, ныне и присно и во веки веков.

Лик: Аминь. 
Таже, Бог Господь: и тропaрь, глaс 2:

Творче и Создателю всяческих, Боже,/ дела рyк наших к славе Твоей начинаемая,/ Твоим благословением спешно исправи,/ и нас от всякаго зла избави,/ яко един Всесилен и Человеколюбец.

Слава, тропарь святаго покровителя общества трезвости.
И ныне, глас 6:
Не имамы иныя помощи,/ не имамы иныя надежды,/ разве Тебе, Владычице,/ Ты нам помози,/ на Тебе надеемся/ и Тобою хвалимся,/ Твои бо есмы раби,/ да не постыдимся.

Прокимен, глас 4: Помощь моя от Господа, сотворшаго небо и землю. Стих: Возведох очи мои в горы,/ отнюдуже приидет помощь моя.
Соборнаго послaния Петрова чтение (зачало 63)
[глава 5, стихи 6-11]:
Брaтие, смиритеся убо под крепкую рyку Божию, да вы вознесет во время: Всю печaль вaшу возвергше Нaнь, яко Той печется о вaс. Трезвитеся, бодрствуйте, зане супостaт вaш диaвол, яко лев рыкaя, ходит, иский кого поглотити: емyже противитеся тверди верою, ведуще, яко теже страсти случaются вaшему брaтству, еже в мире. Бог же всякия благодaти, призвaвый вaс в вечную Свою слaву о Христе Иисусе, мaло пострадaвшия, Той да совершит вы, да утвердит, да укрепит, да оснует. Тому слaва и держaва во веки веков. Аминь. 
Аллилyиа, глaс 4: Господь сохранит тя, Господь покров твой на рyку деснyю твою. Стих: Не дaждь во смятение ноги твоея, ниже воздремлет Храняй тя.

Евангелие от Матфеа (зачало 103)
[глава 25, стихи 42-51]:

 Рече Господь Своим учеником: бдите убо, яко не весте, в кий чaс Господь вaш приидет. Сие же ведите, яко аще бы ведал дому владыка, в кyю стрaжу тaть приидет, бдел убо бы, и не бы дaл подкопaти хрaма своего. Сего рaди и вы бyдите готови, яко воньже чaс не мните, Сын Человеческий приидет. Кто убо есть верный рaб и мyдрый, егоже постaвит господин его над домом своим, еже даяти им пищу во время их? Блажен рaб той, егоже пришед господин его обрящет тaко творяща. Аминь глаголю вaм, яко над всем имением своим постaвит его. Аще ли же речет злый рaб той в сердцы своем, коснит господин мой приити, и нaчнет бити клевреты своя, ясти же и пити с пияницами, приидет господин раба того в день, воньже не чaет, и в чaс, воньже не весть. И протешет его полма, и чaсть его с неверными положит; ту бyдет плaчь и скрежет зубом.
Таже ектения сугубая:

Помилуй нас, Боже:

Лик: Господи помилуй, трижды.
Еще молимся о велицем Господине:

Лик: Господи помилуй, трижды.
Еще молимся о Богохранимей стране нашей: 

Лик: Господи помилуй, трижды.

Поспешествyяй всем во благое, Господи, помози рабом Твоим (имярек приносящих обет) и благослови намерению их спешно произвестися и данному ими слову сохранитися, молим Ти ся, Всемогий Владыко, услыши и помилуй.

Да бyдет обет сей приносящим его: в вере истинней возрастание,  в надежде несомненней укрепление и в любви христианстей совершение, молим Ти ся, Милоcердый Господи, услыши и помилуй. 

О еже явити страждущим рабом Твоим помощь и укрепление, сродником их утешение, юным наставление, да купно прославят Пресвятое Имя Твое, молим Ти ся, Всещедрый Господи, услыши и помилуй.

Не хотяй смерти грешных, но еже обратитися и живым им быти, пощади и помилуй рабов Твоих страждущих (имярек), исцели болезни, уврачуй страсти душ и телес, и, яко Благосерд, прости им вся прегрешения вольная и невольная и скоро воздвигни их от пути погибели, молим Ти ся, услыши и помилуй.
Возглaс: Услыши ны, Боже Спасителю нaш, Уповaние всех концев земли, и сyщих в мори далeче, и милоcтив, милоcтив бyди, Владыко, о гресех нaших, и помилуй ны: милоcтив бо и Человеколюбец Бог еси, и Тебе слaву возсылaем, Отцу, и Сыну, и Святому Духу, ныне и присно, и во веки веков.

Лик: Аминь.

Господу помолимся. Господи, помилуй.
Таже дающий обет читает во всеуслышание следующее молитвенное обещание:

Владыко, Господи Иисусе Христе, Сыне Божий! Аз, недостойный раб Твой, (имярек), познав всю скверну пианства
 и пагубу грехов, от него происходящих, и страстей, обуревающих мя, пред пречистым образом Твоим и Пресвятыя Богородицы, Матере Твоея, Честным и Животворящим Креcтом Твоим, сим изъявляю твердое намерение и даю крепкое обещание от сего дне и впредь на (указывается продолжительность обета):

не пити вина, 
не приимати ничего хмельнaго или одурманивающаго
,
не соблазняти к сему других.
О, Премилосердный и Всещедрый Иисусе Христе, благослови благое намерение мое сие и помози ми, слабому и немощному рабу Твоему, силою Честнаго и Животворящаго Креcта, молитвами Пречистыя Владычицы нашея Богородицы и всех святых Твоих, благополyчно совершити его к славе Твоей и во спасение души моея! Аминь.

Таже священник чтет молитву:

Господи, Боже наш, Щедрый и Многомилостивый, не хотяй смерти грешника, но еже обратитися и живу быти ему, призри милостивым Твоим оком на страждущих от пиянства рабов Твоих. Ты веси скорбь нашу о недузе сем, веси немощь естества нашего, зриши коварство лукаваго искусителя. Не попусти же нам быти от него побежденным, яви благодать Твою к сохранению даннаго слова, да, чашу бесовскую отвергше, Чаши Господней причастимся и, отвратившеся от скверных сластей вражиих, Тобою, Сладчайший Иисусе, насладимся. Вразуми помраченныя умом, уврачyй недyгующия, утверди их в благоразyмии, укрепи в воздержании, да не обладает ими уныние и ропот, но в добром делании подвизающеся, прочее время жития своего богоугодне поживут.
Ей, Господи, даждь нам, трезвящеся и бодрствующе, непрестанно о Тебе радоватися и о всем благодарити, да будет воздержание от порока начало новыя жизни в Тебе, Спасителе нашем, к побеждению страстей и насаждению добродетелей, да стяжим мир Твой и помышление непрестанное имеим о том, еже есть истинно, свято и доброхвально, да благочестно поживем и достойно прославим имя Твое и Царствие Небесное наследуем молитвами Пречистыя Твоея Матере (святаго покровителя общества) и всех Твоих святых. Аминь.

Ина молитва Пресвятей Богородице:
Царице моя Преблагая, Надеждо моя, Богородице, Приятелище сирых и странных Предстательнице, скорбящих Радосте, обидимых Покровительнице! Зриши мою беду, зриши мою скорбь, помози ми, яко немощну, окорми мя, яко странна. Обиду мою веси, разреши ту, яко волиши: яко не имам иныя помощи, разве Тебе, ни иныя Предстательницы, ни благия Утешительницы, токмо Тебе, о Богомати, яко да сохраниши мя и покрыеши во веки веков. Аминь. 
Совершается обычный отпyст.

Таже, по должнем наставлении, священник помазует обетника освященным маслом и дает ему обетную грамоту. После сего производится запись давшаго обет в особую книгу трезвенников. 
Рекомендации

В «Концепции Русской Православной Церкви по утверждению трезвости и профилактике алкоголизма», принятом на заседании Священного Синода от 25 июля 2014 года (журнал № 80) отмечается: «Одной из главных угроз здоровью и самой жизни народов государств, составляющих каноническую территорию Русской Православной Церкви, является злоупотребление алкогольными напитками. В связи с этим долг Церкви — возрождать в общественном сознании отношение к трезвости как нравственной ценности. Христиане при этом призываются быть примером трезвой жизни».
В этом документе обращается особое внимание на обет трезвости, как метод реабилитационной деятельности, часто применяемый православными организациями и доказавший свою эффективность.

Ниже предлагаются рекомендации по использованию чина Обета трезвости.

1. Под трезвостью понимается воздержание, как от алкоголя, так и от табака, наркотиков, психоактивных веществ. Обет также может даваться в случаях зависимости от азартных, компьютерных игр, Интернета и пр.

2. Обет трезвости могут давать как страждущие недугом, так и их родственники или друзья для поддержки своих близких, а также священнослужители и специалисты, которые занимаются реабилитацией или трезвенным просвещением, и все сочувствующие идеям трезвости. Обет дается человеком с благословения духовника, с верой и надеждой на благодатную помощь Божию.

3. Желательно, чтобы обет был дан в храме, где есть приходское братство трезвости или ведется работа по утверждению трезвости, чтобы в последующем обетник мог получить необходимую помощь и поддержку.

4. Обетнику следует разъяснить, что его зависимость является и следствием, и причиной нарушения многих заповедей Божиих, поэтому исцеление от зависимости невозможно без покаяния и исправления греховной жизни.

5. Обет может даваться на всю жизнь или на определенный срок (несколько лет, один год, несколько месяцев, период поста), с возможностью его продления. Срок обета определяется самим зависимым с благословения духовника,  который должен предупредить обетника об опасности страстей самопревозношения, осуждения или озлобления. 

«Важнейшей составной частью церковной реабилитационной работы является духовная помощь, приведение страждущего к изменению духовно-нравственных установок и постепенному избавлению от зависимости через сознательное вовлечение его самого и его близких в евхаристическую и общинную жизнь» (Основы социальной концепции РПЦ. XI.6).

�  или иной страсти (табакокурения, наркомании, токсикомании, игромании и др.)


� (не курити – при табакокурении, не участвовати в зазорных играх �– при игромании и др.)

